
2013 թվականի  --ի      N      - Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՓԵՏՐՎԱՐԻ 7-Ի N 130-Ն, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՍԵՊՏԵՄԲԵՐԻ 19-Ի N 1105-Ն, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՍԵՊՏԵՄԲԵՐԻ 19-Ի N 1019-Ն ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԱՇՈՑՔ ՀԱՄԱՅՆՔԻՆ ԳՈՒՅՔ ՆՎԻՐԵԼՈՒ ՄԱՍԻՆ

Հիմք ընդունելով <<Իրավական ակտերի մասին>> Հայաստանի Հանրապետության օրենքի 70-րդ հոդվածի 1-ին մասը և ղեկավարվելով Հայաստանի Հանրապետության քաղաքացիական օրենսգրքի 594-րդ հոդվածով` Հայաստանի Հանրապետության կառավարությունը ո ր ո շ ու մ է.

1. Հայաստանի Հանրապետության կառավարության 2012 թվականի դեկտեմբերի 20-ի «Հայաստանի Հանրապետության 2013 թվականի պետական բյուջեի կատարումն ապահովող միջոցառումների մասին» N 1616-Ն որոշման NN 11 և 12 հավելվածներում կատարել փոփոխություններ և լրացումներ՝ համաձայն NN 1 և 2 հավելվածների:

2. Հայաստանի Հանրապետության կառավարության 2013 թվականի փետրվարի 7-ի <<Հայաստանի Հանրապետության 2013 թվականի պետական բյուջեից գումար հատկացնելու և Հայաստանի Հանրապետության կառավարության 2012 թվականի դեկտեմբերի 20-ի  N 1616-Ն, 2012  թվականի մայիսի 24-ի N 711-Ն և 2012 թվականի հոկտեմբերի 4-ի N 1392-Ն որոշումներում  լրացումներ և փոփոխություններ կատարելու մասին>>  N 130-Ն որոշման NN 2, 6 և 7 հավելվածներում կատարել փոփոխություններ և լրացումներ՝ համաձայն NN 3, 4 և 5 հավելվածների:

3. Հայաստանի Հանրապետության կառավարության 2013 թվականի սեպտեմբերի 19-ի <<Հայաստանի Հանրապետության 2013 թվականի պետական բյուջեից գումար հատկացնելու և Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ լրացումներ կատարելու մասին>> N 1105-Ն որոշման NN 3 և 5 հավելվածներում կատարել փոփոխություններ ՝ համաձայն NN 6 և 7 հավելվածների: 
4. Հայաստանի Հանրապետության կառավարության 2013 թվականի սեպտեմբերի 19-ի <<Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ ու լրացում կատարելու և Հայաստանի Հանրապետության Տավուշի մարզպետարնին գումար հատկացնելու մասին>> N 1019-Ն որոշման N 6 հավելվածի 4-րդ կետի <<Անժելա Մելքումյան>> բառերը փոխարինել <<Անժիկ Մելքոնյան>> բառերով:
5. Հայաստանի Հանրապետության գյուղատնտեսության նախարարին՝ սույն որոշումն ուժի մեջ մտնելուց հետո եռօրյա ժամկետում «Սերմերի գործակալություն» պետական ոչ առևտրային կազմակերպությանը Հայաստանի Հանրապետության Շիրակի մարզպետարանի կողմից Հայաստանի Հանրապետության կառավարության 2010 թվականի հուլիսի 29-ի N 971-Ն որոշմամբ հաստատված ծրագրի շրջանակներում ավել փոխանցված 30,000.0 հազ. դրամ գումարը վերադարձնել Հայաստանի Հանրապետության կենտրոնական գանձապետարանի համապատասխան հաշվին:
6. Հայաստանի Հանրապետության կառավարությանն առընթեր պետական գույքի կառավարման վարչության պետին՝ Հայաստանի Հանրապետության Շիրակի մարզի Աշոցք համայնքի վարչական տարածքում գտնվող «Աշոցքի միջնակարգ դպրոց» պետական ոչ առևտրային կազմակերպությանն ամրացված դպրոցական շենքի 2-րդ մասնաշենքն /1 քառ. մետր մակերեսով տարածքի հաշվեկշռային արժեքն է 3202.60 դրամ/ ու դրա զբաղեցրած, օգտագործման ու սպասարկման համար անհրաժեշտ հողատարածքը /այսուհետ՝ անշարժ գույք/ Հայաստանի Հանրապետության Շիրակի մարզի Աշոցք համայնքին նվիրելու նպատակով, Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի նախագահի հետ համատեղ, սույն որոշումն ուժի մեջ մտնելուց հետո չորսամսյա ժամկետում, իրականացնել սույն կետում նշված անշարժ գույքի առանձնացում և առանձնացված գույքային միավորների նկատմամբ Հայաստանի Հանրապետության սեփականության իրավունքի պետական գրանցում:

7. Հայաստանի Հանրապետության կառավարությանն առընթեր պետական գույքի կառավարման վարչության պետին՝ սույն որոշման 6-րդ կետում նշված աշխատանքների ավարտից հետո երկամսյա ժամկետում Հայաստանի Հանրապետության Շիրակի մարզի Աշոցք գյուղական համայնքի ղեկավարի հետ Հայաստանի Հանրապետության օրենսդրությամբ սահմանված կարգով կնքել սույն որոշման 6-րդ կետում նշված անշարժ գույքի նվիրատվության պայմանագիր՝ դրանում նախատեսելով, որ պայմանագրի նոտարական վավերացման և գույքային իրավունքների գրանցման հետ կապված ծախսերը կատարվելու են համայնքի միջոցների հաշվին, և ապահովել սույն որոշման 6-րդ կետում նշված անշարժ գույքի հանձնման-ընդունման աշխատանքների կատարումը:

8. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀՀ տարածքային կառավարման նախարարաի առաջին տեղակալ 

Վաչե Տերտերյան

ՀԻՄՆԱՎՈՐՈՒՄ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՓԵՏՐՎԱՐԻ 7-Ի N 130-Ն, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՍԵՊՏԵՄԲԵՐԻ 19-Ի N 1105-Ն, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՍԵՊՏԵՄԲԵՐԻ 19-Ի N 1019-Ն ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԱՇՈՑՔ ՀԱՄԱՅՆՔԻՆ ԳՈՒՅՔ ՆՎԻՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1.
Անհրաժեշտությունը
Նախագծի անհրաժեշտությունը պայմանավորված է ՀՀ կառավարության 2013 թվականի փետրվարի 7-ի <<Հայաստանի  Հանրապետության 2013 թվականի պետական բյուջեից գումար հատկացնելու և Հայաստանի Հանրապետության կառավարության 2012  թվականի դեկտեմբերի 20-ի  N 1616-Ն, 2012  թվականի մայիսի 24-ի N 711-Ն և 2012 թվականի հոկտեմբերի 4-ի N 1392-Ն որոշումներում լրացումներ և փոփոխություններ կատարելու մասին>> N 130-Ն որոշման /այսուհետ՝ Որոշում/ շրջանակներում տնտեսված ֆինանսական միջոցների, մասնավորապես՝ աշնանացան ցորենի առաջին վերարտադրության սերմացուի գումարի վերադարձման նպատակով <<Սերմերի գործակալություն>> ՊՈԱԿ-ին գումարի տրամադրման ծրագրի իրականացման արդյունքում ՊՈԱԿ-ին ավել փոխանցված գումարների ետ վերադարձման, ՀՀ Շիրակի մարզի Վարդաքար համայնքի ոռոգման ցանցի և ՀՀ Կոտայքի մարզի Զովունի համայնքի դպրոցի, ներհամայնքային  ճանապարհների վերանորոգման աշխատանքների իրկանացման արդյունքում առաջացած գումարների վերաբաշխման անհրաժեշտությամբ:

Միաժամանակ նախագծով նախատեսվում է փոփոխություն կատարել ՀՀ կառավարության 19.09.2013թ. N 1019-Ն որոշման մեջ, քանի որ Հ-236 Մ-16-Ն Ծաղկավան հանրապետական նշանակության ավտոճանապարհի սողանքային տեղամասի վերականգնման աշխատանքների համար կառուցվող նոր ճանապարհահատվածի օտարման գոտում համայնքի բնակիչներին պատկանող` իրացման ենթակա հողատեսքերին, շենք-շինություններին պատճառվող վնասների դիմաց բնակիչներին փոխհատուցելու գործընթացն իրականացնելու ժամանակ պարզվել է, որ փոխհատուցման ենթակա քաղաքացու անունը և ազգանունը չի համապատասխանում անձնագրային տվյալներին /կցվում է/:
2.      Ընթացիկ իրավիճակը և խնդիրները
Շիրակի մարզերի համայնքների կողմից հավաքագրվել և ՀՀ գյուղատնտեսության նախարարության <<Սերմերի գործակալություն>> ՊՈԱԿ-ին փոխանցվել է ավել գումար, քան նախատեսված էր եղել ՀՀ կառավարության 29.07.10թ. N 971-Ն որոշմամբ հաստատված ծրագրի շրջանակներում: Հետևաբար նախագծում ՀՀ գյուղատնտեսության նախարարությանը առաջարկվում է համայնքների կողմից ավել փոխանցված 30 մլն. գումարը ետ վերադարձնել կենտրոնական գանձապետարանի համապատասխան հաշվին, որից հետո վերոնշյալ մարզի համայնքներում կիրականացվեն կապիտալ ծրագրեր:
ՀՀ Կոտայքի մարզի Զովունի համայնքի դպրոցի և Արտավազի, Նոր Երզնկայի, Գետամեջի, Մեղրաձորի ներհամայնքային  ճանապարհների վերանորոգման աշխատանքների իրականացման արդյունքում տնտեսվել են որոշակի գումարներ:   
Ներկայումս անհրաժեշտ են վերոնշյալ ծրագրերի իրականացված աշխատանքների արդյունքում տնտեսված միջոցները վերաբաշխել համայնքների համար սոցիալական կարևոր նշանակություն ունեցող ծրագրերի իրականացման համար, մասնավորապես` ՀՀ Շիրակի մարզի Աշոցք համայնքում բազմաբնակարան բնակելի շենքի (Աշոցքի համայնքի 1-ին փողոց N 3 հասցեում գնվող, 4-րդ աստիճանի վսասվածության, քանդման ենթակա բազմաբնակարան բնակելի շենքի բնակիչներին վերաբնակեցնելու նպատակով)  և ՀՀ Կոտայքի մարզի Գառնի համայնքի խմելու ջրագծի կառուցման համար:
Միաժամանակ նախատեսվում է Աշոցք համայնքում բազմաբնակարան բնակելի շենքի կառուցման համար ՀՀ ԿԱ պետական գույքի կառավարման վարչության տնօրինության տակ գտնվող Աշոցք համայնքի դպրոցական շենքի 2-րդ մասնաշենքը նվիրել համայնքին՝ 4-րդ աստիճանի վսասվածության, քանդման ենթակա բազմաբնակարան բնակելի շենքի բնակիչներին վերաբնակեցնելու նպատակով:      

3.
Տվյալ բնագավառում իրականացվող քաղաքականությունը
Բնագավառի իրականացվող քաղաքականությունը այն է, որ ՀՀ մարզերում իրականացվեն առաջնահերթ լուծում պահանջող հիմնախնդիրները:
4.  Կարգավորման նպատակը և բնույթը

Կարգավորման նպատակն է տնտեսված գումարներն ուղղել համայնքներում առաջնահերթ լուծում պահանջող հիմնախնդիրների իրականացմանը: 
5. Նախագծի մշակման գործընթացում ներգրավված ինստիտուտները և անձիք
Նախագծի մշակումը իրականացրել է ՀՀ տարածքային կառավարման նախարարությունը։
6.
Ակնկալվող արդյունքը
Նախագծի ընդունմամբ կիրականացվեն ՀՀ մարզերում առաջնահերթ լուծում պահանջող հիմնախնդիրները:
ՀՀ տարածքային կառավարման նախարարաի առաջին տեղակալ 

Վաչե Տերտերյան

ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
<<Հայաստանի Հանրապետության կառավարության 2012 թվականի դեկտեմբերի 20-ի N 1616-Ն, Հայաստանի Հանրապետության կառավարության 2013 թվականի փետրվարի 7-ի N 130-Ն, Հայաստանի Հանրապետության կառավարության 2013 թվականի սեպտեմբերի 19-ի N 1105-Ն, Հայաստանի Հանրապետության կառավարության 2013 թվականի սեպտեմբերի 19-ի N 1019-Ն որոշումներում փոփոխություններ ու լրացումներ կատարելու և Հայաստանի Հանրապետության Շիրակի մարզի Աշոցք համայնքին գույք նվիրելու մասին>> Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում  փոփոխություններ և /կամ լրացումներ կատարելու անհրաժեշտություն չկա:
Տ Ե Ղ Ե Կ Ա Ն Ք
Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

<<Հայաստանի Հանրապետության կառավարության 2012 թվականի դեկտեմբերի 20-ի N 1616-Ն, Հայաստանի Հանրապետության կառավարության 2013 թվականի փետրվարի 7-ի N 130-Ն, Հայաստանի Հանրապետության կառավարության 2013 թվականի սեպտեմբերի 19-ի N 1105-Ն, Հայաստանի Հանրապետության կառավարության 2013 թվականի սեպտեմբերի 19-ի N 1019-Ն որոշումներում փոփոխություններ ու լրացումներ կատարելու և Հայաստանի Հանրապետության Շիրակի մարզի Աշոցք համայնքին գույք նվիրելու մասին>> Հայաստանի Հանրապետության կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում:

ՀՀ տարածքային կառավարման նախարարաի առաջին տեղակալ 

Վաչե Տերտերյան

